
Kembar bersama jadi dewasa
Kuantan: Pasangan kembar
Mohammad Adam Naufal
Mohamad Affandi, 9, dan
abangnya Mohammad
Adam Naqid antara 50 ka-
nak-kanak yang menyertai
Program Khatan Perdana
Parlimen Kuantan-Lembaga
Pemasaran Pertanian Perse-
kutuan (Fama) di Pasar Tani
Pusat Tranfomasi Bandar
(UTC) Kuantan, semalam.
Program kali pertama an-

juran Fama Pahang dengan
kerjasama Jawatankuasa Pa-
sar Tani DaerahKuantan dan
Pusat Khidmat Masyarakat
Parlimen Kuantan bertujuan
meringankan beban keluar-
ga berpendapatan rendah.

Pengarah Fama, Noh Nik
Wan berkata, pihaknya akan
menjadikan program khatan
perdana sebagai acara tahu-
nandi pasar tani di negeri ini
sekiranya ada permintaan.
Katanya, kerjasama erat

Fama dan jawatankuasa pa-
sar tani di setiap daerah di
negeri ini dapat melancar-
kan lagi aktiviti tanggungja-
wab sosial korporat kepada
masyarakat setempat.
“Saya berpuas hati dengan

sambutan yang diterima
pada program kali pertama
yang diadakan ini, keperca-
yaan ibu bapa pada pengan-
jur dapat dilihat apabila me-
nerima program diadakan.

“Aktiviti mandi dengan
semburan air oleh Jabatan
Bomba dan Penyelamat Ma-
laysia (JBPM) daerah, makan
pulut kuning dan acara
berarak memeriahkan lagi
pasar tani UTC,” katanya
pada majlis perasmian kha-
tan perdana disempurnakan
Pegawai Tugas Khas Timba-
lan Menteri di Jabatan Per-
dana Menteri, Fuziah Salleh,
Fakhrul Anuar Zulkawi.
Beliau berkata, setiap pe-

serta khatan hanya dikena-
kan bayaran RM50 dan se-
lebihnya dibiayai oleh Jawa-
tankuasa Pasar Tani Daerah
dan Pusat Khidmat Ahli Par-
limen Kuantan.

FAKHRUL Anuar (kanan) menyuap pulut kuning kepada Mohammad Adam Naufal (dua dari kiri) dan
Mohammad Adam Naqid pada program khatan perdana di Kuantan, semalam.

